
	Ուսումնասիրելով 21/10/2021թ. թիվ 1114/43571-2021 գրությամբ ներկայացված ՀՀ         կառավարության որոշման նախագիծը՝ հայտնում ենք հետևյալը.

ՀՀ կառավարության 30/09/2021թ. թիվ 1597-Ն որոշմամբ հատկացվել է 7241500 ՀՀ դրամ՝ էլեկտրոնային աճուրդ ընթացակարգով սեմինարների կազմակերպման ծառայություններ ձեռք բերելու համար:

Նախագծով նախատեսվում է թույլատրել հիշյալ ծառայությունները ձեռքբերել հրատապության հիմքով մեկ անձից գնում կատարելու ընթացակարգով:

Այս կապակցությամբ հայտնում ենք, որ նախագիծը հիմնավորող փաթեթում բացակայում է՝

- պատվիրատուի կողմից սահմանված կարգավորումներին համապատասխան՝ հիշյալ ծառայությունների ձեռքբերման նպատակով ընթացակարգի կազմակերպման և դրա արդյունքների  վերաբերյալ տեղեկատվություն,
- նշված գնման ընթացակարգը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտության վերաբերյալ հիմնավորումներ, նկատի ունենալով, որ բացառություններ չսահմանելու պարագայում ընթացակարգը կկազմակերպվի էլեկտրոնային գնումների համակարգի միջոցով, ինչի արդյունքում դրան մասնակցելու հնարավորություն կունենա ցանկացած մասնակից:
Ելնելով վերոգրյալից՝ առաջարկում ենք քննարկել նախագծում նշված ծառայությունները գործող կարգավորումների համաձայն, նախագծի հաստատմանը զուգահեռ հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպելու հնարավորության հարցը, նկատի ունենալով, որ դրա համար կպահանջվի շուրջ 10 օր:

Միաժամանակ հայտնում ենք, որ անհրաժեշտ է ճշտել նախագծի կետերի համարակալումը և 3-րդ կետը համարակալել որպես 2-րդ, իսկ նախագծի 1-ին կետում ՀՀ կառավարության 30/09/2021թ. թիվ 1597-Ն որոշման մեջ ավելացվող 2-րդ կետը համարակալել որպես 1.1 կետ, քանի որ հիշյալ որոշումն արդեն իսկ ունի 2-րդ կետ:
	Ընդունվել է:
Չի ընդունվել, քանի որ   գնումը էլեկտրոնային ընթացակարգով  կազմակերպելու համար անհրածեշտ էր վերջնական տեխնիկական բնութագիր, որը հարկավոր է եղել համաձայնեցնել  ՅՈՒՆԵՍԿՕ-ի հետ: 
Չի ընդունվել, քանի որ գնումն էլեկտրոնային եղանակով կազմակերպելու դեպքում հնարավոր է լինի բողոքարկման գործընթաց, որի արդյունքում  ՅՈՒՆԵՍԿՕ-ի հետ  համաձայնեցված ժամկետում ծրագիրը չի իրականանա:
Ընդունվել է


	
	


